Samningur um pöntun á listaverki
Undirritaðir aðilar, XXXXXXXXXXXXX ehf., kt. 000000-0000, XXXXXXXXXXXX 1, 101 Reykjavík (hér eftir „verkkaupi“) og xxx, kt. xxx, (hér eftir „verktaki“), hafa ákveðið að gera með sér svofelldan verk- og kaupsamning um tiltekið verk (hér eftir nefndur „samningurinn“):

1. Skilgreining verks
1.1. Verktaki tekur að sér fyrir verkkaupa að vinna áformað verk [heiti verks, lýsing verks, efni verks og/eða tilvísun í nánari lýsingu] (hér eftir „verkið“).

1.2. Verkið skal unnið sérstaklega fyrir verkkaupa með ákveðinn stað í huga sem verkkaupi velur.

1.3. Verktaki skal leggja til frumdrög að verkinu og verðhugmynd til samþykktar fyrir undirritun samnings þessa .

1.4. Verktaki leggur til og greiðir fyrir allt efni vegna verksins enda tekur samningsupphæð, skv. 2. gr., mið af þeim kostnaði.
2. Samningsupphæð
2.1. Með það að leiðarljósi að verktaki vinni verkið að heillindum og í samræmi við reynslu sína og færni skal verkkaupi greiða verktaka [●] kr. fyrir verkið („kaupverðið“).

2.2. Kaupverðið skal greitt með eftirfarandi hætti:

2.2.1. [●] kr. við undirritun samnings þessa.

2.2.2. [●] kr. þegar verktaki lýsir því yfir við verkkaupa að 2/3 hluti verksins sé tilbúinn og að samþykki verkkaupa fengnu um að svo sé eftir skoðun verks. 

2.2.3. [●] kr. Við afhendingu, að samþykki verkkaupa fengnu um að verkið sé tilbúið. 
3. Verktími, afhending og tafabætur
3.1. Verkinu skal lokið eigi síðar en [dagsetning og ártal] og skal það afhent verkkaupa samdægurs.
3.2. Verktaki skal annast og bera kostnað af flutningi verksins á afhendingarstað.
3.3. Ljúki verktaki ekki verkinu á tilskildum tíma skal hann greiða verkkaupa tafabætur sem nema kr. [●],- fyrir hvern almanaksdag sem skilatími dregst yfir tilskilinn tíma. 
3.4. Verktaki skal tilkynna verkkaupa innan 3ja daga, ef hann telur sig verða fyrir töfum vegna vanefnda verkkaupa, ella getur hann ekki borið slík atvik fyrir sig síðar varðandi drátt á lokum verksins, skv. samningi þessum.

3.5. Verktaki ber alla áhættu á því að verkið og/eða efni til þess verði fyrir skemmdum eða eyðileggist þar til verkkaupi hefur tekið við verkinu. 

4. Eignarréttur á verktíma
4.1. Verktaki áskilur sér eignarrétt verksins og titils þess uns verkið er fullklárað og það er afhent. Eftir afhendingu telst verkið eign verkkaupa og almennar reglur um höfundarrétt taka gildi. 
5. Riftun
5.1. Verkkaupi áskilur sér einhliða rétt til þess að rifta samningi þessum með skriflegri tilkynningu til verktaka hvenær sem er frá undirritun samnings þessa fram til afhendingar.
5.2. Við riftun samkvæmt þessari grein á verktaki enga að síður rétt á greiðslum fyrir það sem unnið hefur verið. Verktaki heldur enn fremur öllum þeim réttindum sem kveðið er á um í 4. gr. við riftun.
6. Ágreiningur

6.1. Um samning þennan gilda íslensk lög.

6.2. Komi upp ágreiningur milli samningsaðila um samning þennan, einstök ákvæði eða annað sem við kemur samskiptum samningsaðila í tengslum við samninginn, skulu aðilar, í góðri trú, leita sátta um slíkan ágreining.

6.3. Náist slíkt samkomulag ekki, er aðilum heimilt að leggja ágreininginn fyrir dómstóla til úrlausnar, sem þá skal vera Héraðsdómur Reykjavíkur.

___________________________

Samningur þessi er gerður í tveimur samhljóða eintökum, eitt handa hvorum samningsaðila.

Öllu framangreindu til staðfestu undirrita aðilar samning þennan í viðurvist tveggja vitundarvotta.

Reykjavík, [●] 2015

